
Dan obilježavanja 21.susreta bosansko-
hercegovačkih dopunskih škola u Velikoj Britaniji se 
bliži. 

Riječ je o tradicionalnoj godišnjoj aktivnosti koja se 
organizira već više od 20 godina. Ovaj skup 
godinama je postajao sve veći, pa je vjerovatno 
najveći skup bosanaca i hercegovaca koji žive na 
Ostrvu i kojima je ovo jedinstvena prilika da se vide i 
osvježe stare uspomene i sklope nova prijateljstva. 

Prve bh. dopunske škole organizovane su krajem 
devedesetih godina. Danas su aktivne škole u šest 
gradova (London, Hertfordshire, Derby, Coventry, 
Birmingham i Manchester). Pohađanje bh. 
dopunske škole nije samo opismenjavanje, ono je 
istovremeno i socijalni faktor, jer pomaže djetetu da 
se upozna sa svojim vršnjacima i da ima svijest o 
pripadnosti jednoj zajednici, a svakako će omogućiti 
i lakšu komunikaciju s prijateljima i rodbinom u našoj 
domovini. 

Stoga, Derby Bosnia Herzegovina Community 
Association, organizator ovogodišnjeg skupa, 
Vas poziva da svojim prisustvom u prostorijama 

“Derby Moor Academy“ sa početkom u 10 sati 
uveličate ovaj događaj. I ove godine kao i 
prethodnih, pripreme oko organizacije još jednog 
tradicionalnog skupa bh. dopunskih škola su uveliko 
u tijeku te očekujemo pripremljen bogat kulturno - 
zabavni program. 

Mi ćemo se i ove godine potruditi da svojim gostima 
poželimo iskrenu i prijatnu dobrodošlicu. Želimo dati 
sve od sebe kako bi, iako miljama daleko od naše 
drage Bosne i Hercegovine, omogućili podsjećanje 
na bh. kulturu, običaje, i tradiciju. 

S obzirom da se svake godine granice organizacije i 
okupljanja pomjeraju u pozitivnom smislu, ne 
sumnjamo da će i ovogodišnji susret donijeti nova 
prijatna iznenađenja te nezaboravno druženje u 
srcu Velike Britanije a to možemo samo uz Vašu 
pomoć. Potrebna nam je pomoć oko 
organizacije a posebno kada je u pitanju 
priprema hrane. Stoga, ako ste u mogućnosti da 
pripremite nešto od domaćih specijaliteta ili date 
bilo koji drugi doprinos, molimo vas da 
kontaktirate Ferida na 07971057969 ili Nedžada 
na 07428549090 radi daljeg dogovora.  

Bosanskohercegovačko Udruženje u Nottinghamu 
prestalo je sa radom prije mnogo godina. 8-Mart bio 
je povod da se ponovo organizira proslava 
Međunarodnog Dana žena i da se obnovi druženje 
Bosanaca i Hercegovaca koji žive u ovom gradu u 
centralnoj Engleskoj.  

Sama ideja potekla je od porodice Makić, Medihe i 
Vernese, te su upravo one i bile glavni organizatori 
ovog skupa koji je, sudeći po odazivu i raspoloženju 
prisutnih, protekao u dobroj atmosferi.  

U organizaciju se uključilo i bosanskohercegovačko 
Udruženje Derby sa donacijom za troškove 
korištenje sale u Colwick Comunity Centru, a 
darovali su i crvene karanfile za sve prisutne dame. 

Velik broj građana iz Derby-a je uzelo učešće u 
proslavi ovog međunarodnog praznika. Kao što je i 
naš običaj svi su ponešto pripremili za Švedski sto 

tako da je bilo obilje hrane i pića za sve prisutne. 

Cijelo veće je bilo zaista prelijepo, igralo se i pjevalo 
do iznemoglosti. Djeca su kao i obično imala svoju 
zabavu i zaista su uživali.  

Čast podjele karanfila za sve dame pripala je malim 
dječacima koji su sa ponosom išli od stola do stola i 
čestitali praznik svakoj dami pojedinačno. Bio je to 
prelijep prizor.  

Ovo druženje je dokaz da naši Bosanci mogu i žele 
da se druže i istu noć su se pitali kada će se ovako 
nešto ponoviti, a mi se nadamo da će se ubuduće 
odazvati u još većem broju.  

Hvala svima koji su se odazvali ovom druženju a 
posebno organizatorima kao i 
bosanskohercegovačkom Udruženju Derby na 
nesebičnoj donaciji i karanfilima za sve dame. 

PROSLAVA DANA ŽENA U NOTTINGHAM-u 

DRUŽENJE PETKOM ZA SVE UZRASTI I GENERACIJE 

Zašto je druženje toliko korisno za naše 
zdravlje? 

S obzirom na užurbani način života i svakodnevne 
obaveze, sve rijeđe uspjevamo da u pregustom 
rasporedu odvojimo malo vremena za sebe. S 
druge strane, postoje također i oni koji imaju višak 
vremena ali su usamljeni i često vezani za dom.  

Jedno sociološko istraživanje, sprovedeno na 
Oxfordu, dokazalo je da druženje sa prijateljima, 
pozitivno utiče na zdravlje. Stručnjaci tvrde, da bi mi 
svi mi morale naći vremena za svoje prijatelje, 
barem 2 puta nedeljno, ako želimo zdrav psihički 
život.  

Stoga, mi vas pozivamo da se družimo svakog 
petka u prostorijama bosanskohercegovačkog 
centra između 6 i 8 sati. Zbog Ramazanskih 
obaveza druženja su odgođena do 7. Juna kada 
ponovo nastavljamo da se družimo uz tradicionalni 

ples i folklor naših najmlađih koji se također odvija u 
isto vrijeme.  

Otvoreni smo za ideje. Ako imate prijedloge za 
aktivnosti koje bi ste voljeli molimo vas da sugestije 
uputite jednom od radnika udruženja. Mi vas 
očekujemo kao i vaše prijedloge. 

6. Maja 2019. godine, u prostorijama School 
House Business Centra Derby, održana je 
proslava povodom Đurđevdana (Ederlezi), 
najvećeg Romskog praznika. 

Bosanskohercegovačko Udruženje Derby, 
koje se ove godine potrudilo da obezbijedi 
prostorije za proslavu, ovom prilikom čestita 
praznik svima onim koji slave. 

POZIVAMO SVE NAŠE 
GRAĐANE DA NAM SE 

PRIDRUŽE U OBILJEŽAVANJU 
DANA ŠKOLE U 

PROSTORIJAMA DERBY MOOR 
ACADEMY I ISKORISTE OVU 

RIJETKU PRILIKU DA SE VIDE I 
OSVJEŽE STARE USPOMENE I 

SKLOPE NOVA PRIJATELJSTVA. 

Potrebna nam je pomoć oko sljedećeg: 
Priprema hrane 

Volonteri za sportske aktivnosti 
Volonteri za serviranje hrane  

Stoga, ako ste u mogućnosti da date svoj doprinos molimo  
vas da kontaktirate Ferida na 07971057969 ili Nedžada na 

07428549090 radi daljeg dogovora.  

Dragim prijateljima i svim građanima 
islamske vjeroispovijesti upućujemo 
najsrdačnije čestitke povodom mjeseca 
Ramazana. 

 

Bosanskohercegovačko Udruženje Derby 

The Derby Bosnia-Herzegovina 
Community Association 

 
Bosnia & Herzegovina Centre 

99 Curzon Street 
Derby, DE1 1LN 

 
Phone: 01332 294436 

Fax: 01332 293772 

 
E-mail:  

bihcommderby@hotmail.com 

 
Web:  

www.bihcommunityderby.co.uk 

 
Bosnian Centre Derby 

OBILJEŽEN DAN NEZAVISNOSTI BOSNE I HERCEGOVINE 

U Subotu, 9 marta 2019. godine, u prostorijama 
bosanskohercegovačkog Centra u Derbiju, obilježen je 
Dan Nezavisnosti Bosne i Hercegovine uz prigodan 
program koji su priredili učenici 
Bosanskohercegovačke dopunske škole nakon čega 
je uslijedilo lagano osvježenje. 

Dan nezavisnosti Bosne i Hercegovine nacionalni je 
praznik koji se obilježava 1. marta svake godine, a 

kojim se proslavlja nezavisnost Bosne i Hercegovine 
od Socijalističke federativne republike Jugoslavije. 
Referendum za nezavisnost Bosne i Hercegovine 
održan je na preporuku Arbitražne komisije 
međunarodne konferencije o Jugoslaviji, u završnoj 
fazi disolucije bivše SFRJ. Održan je 29. februara i 1. 
marta, a označavao je opredjeljivanje građana ka 
budućnosti zemlje, a ujedno je bio i uvod u rat. 


